Minnisblað með tillögum að breytingum á reglugerð um stærð og þyngd ökutækja.

1. gr.

Athugsemdir vegna eftirfarandi breytingatillögu:

ræðileg og tæknileg rök fyrir þessu ákvæði lúta að spennumyndun í brúa- og vegamannvirkjum af samverkandi álag. Með því að auka bil á milli ása dregur úr þessari álagi á mannvirkið. Einföld skýring; eftir því sem þunginn er meiri þarf að dreifa honum á stærra svæði. Sem dæmi má nefna að maður sekkur síður í snjóinn með skíði undur fótunum.

Af þessum sökum hefur það verið grundvallarforsenda þess að hægt sé að víkja frá almennum reglum með undanþágum frá reglum um hámarksþyngd, hvort sem er 44/49 tonn eða sérstakir flutningar, að unnt sé að setja skilyrði varðandi bil milli ása. Að öðrum kosti er ekki hægt að meta með vissu áhrif flutnings á vegamannvirkið og þar með stórhætta á skemmdum. Ef ekki yrði talið heimilt að setja skilyrði um bil milli ása yrði að banna í öryggisskyni 44/49 t undanþágur á tilteknum  brúamannvirkjum og má þar nefna sem dæmi brúna yfir Jökulsá á Fjöllum. Þar sem heimild til að setja þessi skilyrði er ekki skýr í reglugerðinni er ofangreind breyting lögð til.
2. gr.
Athugsemdir vegna eftirfarandi breytingatillögu:
Lögð er til breyting sem miðar að þvi að heimila undanþágu frá flutning á skiptanlegum farmi varðandi lengd, breidd og hæð á ef augljós hagkvæmnisrök mæla með slíkum flutningum.  Hingað til hefur undanþágan aðeins átt við ef um óskiptanlegan farm er að ræða. Gerð er krafa um að þetta verði aðeins gert er umferðaröryggi ekki skert eða aukin hætta sé á skemmdum á vegamannvirkjum.
3. gr.

Athugasemdir vegna tillagna um breyting á viðauka I:
Gr. 1.2 í viðauka I: 

Í viðaukum II og VI eru takmarkanir á heildarþyngd samtengra ökutækja, sem ekki er að finna í viðauka I. Í greinum 1.2.1.3, 1.2.1.4, 1.2.3.5 kemur fram að leyfð heildarþyngd 6 ása vagnlesta geti verið 44 tonn. Ekkert hámark er þar hins vegar að finna varðandi vagnlestar með fleiri ása en gengið er út frá því að vagnlestir með fleiri ása geti ekki verið þyngri en 44 tonn án undanþágu. Lagt er til að tekin verði af tvímæli um þetta í reglugerðinni.
Gr. 2.6 í viðauka I: 

Nokkur aukning hefur orðið á fjórása bifreiðum sem eru útbúnar með einum ása að framan og þríásasamstæðu að aftan, ýmist með 10 eða 12 hjólum og hefur leyfður þungi slíkrar þríásasamstæðu bifreiðar ekki fram að þessu verið skilgreindur í viðauka I. Þá skilgreiningu er hins vegar að finna í viðauka II og viðauka VI. 

4. gr.

Athugasemdir vegna tillagna um breyting á viðauka II:

Gr. 1.2.6 í viðauka II: 

Samkvæmt reglugerð 688/2005 um stærð og þyngd ökutækja mátti mestur þungi fjórása bifreiðar ekki vera meiri en 27 tonn í viðauka II og miðaðist það við að bil milli ása bæði framan og aftan væri minna en 180 cm. Annars vegar tvíás með átta hjólum (16 tonn) og hins vegar tvíás með fjórum hjólum (11 tonn). Væri bil milli ása hins vegar 180 cm eða meira telst hver ása sjálfstæð eining og leyfist þá aukin þyngd. Í reglugerð 155/2007 gr. 1.2.5 segir að bifreið með 12 hjólum (fjórása bifreiðar) megi vera 29 tonn að leyfðri heildarþyngd og veldur það misræmi milli upplýsinga um leyfða þyngdir samkvæmt viðauka II og viðauka V. Af þeim sökum talið nauðsynlegt að bæta grein 1.2.6 inn. 

6. gr.

Athugasemdir vegna tillögu um breytingu á 1. mgr. viðauka VI:

Ef ekki liggur fyrir takmörkun á heildarþyngd í viðauka VI getur það valdið því að ökutæki megi þegar viðaukinn er í gildi vera þyngri en leyfilegt er í viðauka I og viðauka II. T.d. þríása tengivagn sem er með tvíásasamtæðu á 8 hjólum og ás á fjórum hjólum. Mætti samkvæmt núverandi viðauka VI vera 26 tonn sem er 2 tonnum meira en hann mætti vera í viðauka I og 4 tonnum meira en hann má vera í viðauka II. Nauðsynlegt að gæta þess að leyfðu þungi á takmörkunartímabili sé ekki meiri en almennt leyfist. 

7. gr.

Athugasemdir vegna tillögu um breytingu á neðanmálsgrein 3 í viðauka VI:

Samkvæmt neðanmálsgrein 3 í viðauka VI er gert ráð fyrir að vagnlest geti við ákveðnar aðstæður orðið 44 tonn að heildarþyngd þegar ásþungi er takmarkaður við 10 tonn. Þessi regla getur aðeins átt við á vegum í viðauka I, sbr. ákvæði 1. mgr. 12. gr. reglugerðarinnar. Taka verður skýrt fram í neðanmálsgrein 3 í viðauka VI, að greinin gildi aðeins á vegum í viðauka I. Því er lögð til breyting á orðalagi greinarinnar.
